
DIBAJI

Baraza la Mitihani la Tanzania linayo furaha kutoa taarifa ya watahini kuhusu ufaulu wa
watahiniwa wa Mtihani wa Kuhitimu Ualimu Daraja A kwa somo la Kiswahili. Taarifa hii
imeandaliwa ili kutoa mrejesho wa ufaulu katika mitihani kwa wanachuo, wakufunzi,
waandaaji sera na wadau wa Elimu kwa ujumla.

Taarifa hii ni tathmini ya mwisho ambayo pamoja na mambo mengine, inaonesha mafanikio
katika ufundishaji na ujifunzaji wa somo la Kiswahili. Kimsingi majibu ya watahiniwa ni
uthibitisho wa kipi mfumo wa elimu uliweza au ulishindwa kuwapa watahiniwa wawapo
katika mafunzo ya Ualimu katika daraja hili.

Uchambuzi uliowasilishwa katika taarifa hii una lengo la kuchangia katika kuelewa zaidi
sababu za watahiniwa kufanya vibaya au vizuri katika mtihani wao. Taarifa inaonesha
baadhi ya sababu zinazowafanya watahiniwa kutopata alama za juu katika majibu yao ni
kama vile kutoelewa matakwa ya swali, kukosa maarifa na ujuzi katika kujieleza kwa
ufasaha na udhaifu katika kuelewa dhana mbalimbali zinazohusiana na somo la Kiswabhili.
Mrejesho huu utawawezesha viongozi wa elimu, viongozi wa vyuo, wakufunzi na
wanavyuo kupata mbinu muafaka katika kuboresha ufaulu wa watahiniwa katika mitihani
jjayo inayooendeshwa na Baraza la Mitihani la Tanzania.

Baraza la Mitihani la Tanzania litapenda kupokea maoni na mapendekezo kutoka kwa
wakufunzi, wanavyuo na umma kwa ujumla ambayo yatatumika katika kuboresha taarifa za
watahini zitakazofuata. Kila chuo kitapewa nakala moja ya ripoti kwa upendeleo. Nakala za
ziada zinaweza kununuliwa kutoka Baraza la Mitihani la Tanzania. Taarifa kuhusu bei na
gharama za posta zinaweza kutolewa na Baraza pale chuo kitakapohitaji.

Mwisho Baraza linapenda kuwashukuru Maafisa Mitihani, wakufunzi wa somo na wengine
wote waliohusika katika kutayarisha taarifa hii. Tunapenda vilevile kutoa shukrani zetu za
pekee kwa wafanyakazi wa Idara ya Teknolojia ya Habari na Mawasiliano walioshiriki
katika uchambuzi wa data zilizotumika katika ripoti hii.

Dr. Charles E. Msonde

KATIBU MTENDAJI

1.0

2.0

UTANGULIZI

Taarifa hii inachambua ufaulu wa watahiniwa wa mtihani wa ualimu ngazi ya cheti
wa mwaka 2014 kwa somo la Kiswahili. Mtihani huu ulikuwa na maswali 18
yaliyogawanywa katika sechemu A, B na C. Katika sehemu A watahiniwa walitakiwa
kujibu maswali yote 10. Sehemu B ilikuwa na maswali manne (4) na sehemu C pia
ilikuwa na maswali manne (4) ambapo watahiniwa walitakiwa kujibu maswali
mawili (2) kwa kila sehemu.

Mtihani wa GATCE wa somo la Kiswahili kwa mwaka 2014 ulifanywa na
watahiniwa wapatao 10,756. Kati ya watahiniwa hao, waliofaulu ni 10,673 sawa na
asilimia 99.2 ya watahiniwa wote waliofanya mtihani yaani walipata daraja la A
hadi D na waliofeli ni watahiniwa 83 ambao walipata daraja F sawa na asilimia 0.8.
Wastani wa alama za watahiniwa kwa mwaka 2014 ulikuwa ni alama 40 kati ya
alama 100.

Taarifa hii inaelezea uchambuzi wa maswali ya mtihani na majibu yaliyotolewa na
watahiniwa. Sampuli za majibu ya watahiniwa pia zimewekwa ili kuonesha
kilichotarajiwa kufanywa na kile kilichofanywa na watahiniwa. Aidha, idadi ya
watahiniwa waliofanya mtihani kwa kila swali imeoneshwa pia. Uchambuzi huu
unatarajiwa kuimarisha ufundishaji na ujifunzaji wa somo la Kiswahili kwa
wanachuo walioko vyuoni.

TATHMINI KWA KILA SWALI

2.1 SEHEMU A
2.1.1 Swalila 1: Stadi za Lugha (kusikiliza na kuzungumza)
Swali lilitoka katika mada ya Stadi za Lugha na lilikuwa linapima
maarifa. Swali hili lilikuwa na alama 4 na lilimtaka mtahiniwa ataje
mambo 4 ya kuzingatia katika kukuza stadi za kuzungumza na
kusikiliza. Ufaulu wa jumla wa watahiniwa katika swali hili ulikuwa
ni wa kuridhisha.

Swali hili lilijibiwa na asilimia 99.7 ya watahiniwa wote waliofanya
mtihani. Asilimia 60.2 ya watahiniwa waliojibu swali hili walipata
alama chini ya 2. Kati yao, asilimia 33.9 walipata alama 0.
Watahiniwa hao walishindwa kutaja mambo manne ya kuzingatia
katika kukuza stadi za kusikiliza na kuzungumza. Kwa mfano
mtahiniwa mmoja alitaja mambo ya kuzingatia katika kukuza stadi za
kusikiliza na kuzungumza kama; kusimulia hadithi, insha, dailojia na
1



nyimbo kinyume na majibu sahihi. Kielelezo 1.1 ni sampuli ya jibu la
mtahiniwa aliyeshindwa kujibu swali kwa usahihi.

Kielelezo 1.1

Kielelezo 1.1 kinaonesha jinsi mtahiniwa alivyojibu swali tofauti na
matakwa ya swali.

Aidha, asilimia 39.8 ya watahiniwa waliojibu swali hili walijibu

vizuri na kupata alama 2 hadi 4. Kati yao, asilimia 4.2 walipata alama

zote kwa kutaja kwa usahihi mambo manne ya kuzingatia katika

kukuza stadi za kuzungumza na kusikiliza. Kielelezo 1.2 ni mfano wa

jibu la mtahiniwa aliyemudu kutaja mambo manne ya kuzingatia

katika kukuza stadi za kusikiliza na kuzungumza kama vile,

Kuzingatia matamshi, usikivu na uelewa wa wanafunzi, sauti ya

kusikika na utayari wa usikilizaji.

Kielelezo 1.2

Kielelezo 1.2 kinadhihirisha majibu ya mtahiniwa aliyeweza kutaja
kwa usahihi mambo manne ya kuzingatia katika kukuza stadi za
kusikiliza na kuzungumza.



2.1.2 Swali la 2: Mbinu za Kufundishia/Kujifunzia.
Swali lilitoka katika mada ya Mbinu za Kufundishia na Kujifunzia
somo la Kiswahili. Swali lilikuwa na alama 4 na lililenga kupima
maarifa na uchambuzi, na lilimtaka mtahiniwa kubainisha manufaaa
manne ya kutumia onesho mbinu katika kujifunza somo la Kiswabhili.

Swali lilijibiwa na asilimia 99.7 ya watahiniwa wote waliofanya
mtihani. Ufaulu wa watahiniwa ulikuwa ni mzuri kabisa ambapo
asilimia 90.2 ya watahiniwa waliweza kujibu swali hili na kupata
alama 2 hadi 4. Miongoni mwao, asilimia 25.2 walijibu swali vizuri
na kupata alama 3.5 hadi 4 kwa kuwa walimudu kubaini kwa usahihi
manufaa manne ya kutumia onesho mbinu katika kujifunza somo la
Kiswahili. Majibu sahihi ya watahiniwa hawa ni kama vile;
Kuwajengea wanafunzi kumbukumbu, kuvuta usikivu na utulivu,
wanafunzi hulipenda somo na hujenga udadisi kwa wanafunzi.
Kielelezo 2.1 ni mfano wa jibu la mtahiniwa aliyeweza kubainisha
manufaa manne ya kutumia onesho mbinu katika kujifunza somo la
Kiswabhili.

Kielelezo 2.1

Kielelezo 2.1 kinaonesha jibu la mtahiniwa aliyejibu swali vizuri
kulingana na mahitaji ya swali.

Watahiniwa wachache sana asilimia 9.8 tu ndio walioshindwa kujibu
swali hili kwa usahihi na kupata alama chini ya 2 ambapo kati yao,
asilimia 1.5 walipata alama 0 kutokana na kutoa majibu
yasiyolingana kabisa na matakwa ya swali. Kwa mfano, mtahiniwa

mmoja alishindwa kabisa kubainisha manufaa manne ya onesho

mbinu katika kujifunza somo la Kiswabhili na badala yake akaandika;
Inaokoa muda unapotumia, mwanafunzi anajifunza kwa vitendo
zaidi, ni rahisi kutumia kwa wanafunzi wa ngazi zote na
inamshirikisha mwanafunzi kwa kiasi kikubwa kufanya vitendo. Jibu
la mtahiniwa huyu linadhihirisha wazi kuwa mtahiniwa hakuwa na
maarifa ya kutosha kuhusu mbinu za kufundishia na kujifuzia
Kiswahili hasa mada ndogo ya “Onesho Mbinu.” Kielelezo 2.2 ni
sampuli ya majibu ya mtahiniwa wa kundi hili aliyetoa jibu
lisilokidhi matakwa ya swali.

Kielelezo 2.2

Klelelezo 2.2 klnaonesha sampuli ya Jlbu la mtahlnlwa allyeshlndwa

kubainisha manufaaa manne ya kutumia onesho mbinu katika
kujifunza somo la Kiswahili.

2.1.3 Swali la 3: Fasihi Simulizi (Ushairi na Nyimbo)
Swali hili lilitoka katika mada ya Fasihi Simulizi. Swali lilikuwa na
alama 4 na lililenga kupima maarifa ambapo mtahiniwa alitakiwa
kutaja sifa nne za ushairi wa nyimbo.

Swali hili lilijibiwa na asilimia 99.7 ya watahiniwa wote waliofanya
mtihani. Ufaulu wa jumla wa watahiniwa kwa swali hili ulikuwa
hauridhishi kwani asilimia 94.6 ya watahiniwa walipata alama chini
ya 2. Miongoni mwao, asilimia 66.7 walipata alama 0 kwani baadhi
yao, majibu yao hayakuendana kabisa na maelekezo ya swali. Kwa
mfano, majibu ya mtahiniwa mmoja kuhusu sifa za ushairi wa
nyimbo ni kama haya; Urari wa vina na mizani, mstari wa ubeti uwe
na mistari 16 nusu ya maneno 8, kuwe na vina vinavyofanana katika

2.14

va ubeti na mistari mine kwa kila ubeti. Majibu haya yanaonesha
wazi kuwa mtahiniwa huyo hakuwa na uelewa wa kutosha kuhusu
mada ndogo ya ushairi wa nyimbo na hivyo kushindwa kujibu swali
hili kwa usahihi. Aidha, watahiniwa wengine walihusianisha sifa za
ushairi wa nyimbo na dhima za fasihi. Kielelezo 3.1 kinathibitisha
majibu ya mtahiniwa aliyeshindwa kabisa kujibu swali kutokana na
kukosa maarifa kuhusu sifa za ushairi wa nyimbo na badala yake
akaandika dhima za fasihi.

Kielelezo 3.1

Kielelezo 3.1 kinaonesha jibu la mtahiniwa aliyeshindwa kutaja sifa
za ushairi wa nyimbo kwa kuorodhesha dhima za fasihi.

Watahiniwa wachache sana asilimia 5.4 waliojibu swali hili walipata
alama 2 hadi 4. Watahiniwa hao waliweza kutaja baadhi ya sifa za
ushairi wa nyimbo kama vile kutumia lugha ya mkato, kuwa na
mtiririko sahihi wa ala za sauti na kuwa na kiimbo katika lugha na
shada. Kielelezo 3.2 ni sampuli ya jibu la mtahiniwa aliyeweza
kutaja sifa za ushairi wa nyimbo.

Kielelezo 3.2

Kielelezo 3.2 kinaonesha majibu ya mtahiniwa aliyemudu kutaja
baadhi ya sifa za ushairi wa nyimbo.

Swali la 4: Njia/Mbinu na Mtaala wa Ufundishaji/Ujifunzaji

Swali hili lilikuwa na vipengele (a) na (b) na lilitoka katika mada
mbili ambazo ni Njia na mbinu za ufundishaji/ujifunzaji wa somo la
Kiswahili na Uchambuzi wa vifaa vya mtaala wa somo la Kiswahili.
Swali lilikuwa na jumla ya alama 4 kwa vipengele vyote na lilikuwa

linapima maarifa, ambapo katika kipengele (a) mtahiniwa alitakiwa
kuelezea tofauti iliyopo baina ya njia ya kufundishia na mbinu ya
kufundishia. Katika kipengele (b) swali lilimtaka mtahiniwa
kubainisha kwa kifupi tofauti iliyopo kati ya mtaala na muhtasari wa
somo la Kiswabhili.

Swali hili lilijibiwa na asilimia 99.7 ya watahiniwa wote waliofanya
mtihani na ufaulu wa jumla kwa swali hili ulikuwa mzuri sana
ambapo asilimia 88.1 ya watahiniwa walijibu swali vizuri na kupata
alama 2 hadi 4. Miongoni mwao, asilimia 14.9 walipata alama zote
nne (4) kutokana na kutoa majibu sahihi kwa vipengele vyote viwili.
Watahiniwa hao walimudu kueleza vizuri tofauti baina ya njia na
mbinu za kufundishia na kujifunzia na pia kubainisha tofauti kati ya
mtaala na muhtasari wa somo la Kiswahili. Katika majibu yao katika
kipengele (a) walielezea njia ya kufundishia kuwa ni; “Namna
ambayo mwalimu huitumia mfano njia shirikishi, ambapo mbinu ni
ujuzi anaotumia mwalimu wakati wa kufundisha mfano majadiliano
au maswali na majibu.”

Aidha, majibu ya kipengele (b) yalikuwa haya: Mraala ni
mpango ulioandaliwa na wizara kwa matumizi ya ufundishaji
ambapo muhtasari ni ufupisho wa mada zote zinazotakiwa
kufundishwa. Kielelezo 4.1 ni mfano wa jibu la mtahiniwa
aliyemudu kutofautisha njia na mbinu za kufundishia na
kubainisha tofauti iliyopo kati ya mtaala na muhtasari wa
Kiswabhili.

Kielelezo 4.1

Kielelezo 4.1 kinaonesha sampuli ya jibu la mtahiniwa aliyejibu
swali kwa usahihi na kupata alama zote.

Watahiniwa wachache asilimia 11.9 walipata alama chini ya 2
kutokana na kutoa majibu yasiyokidhi moja kwa moja matakwa ya
swali. Kati ya watahiniwa hao, asilimia 3.0 walipata alama 0
kutokana na kushindwa kabisa kubaini tofauti kati ya (a) njia na
mbinu za kufundishia na (b) Mtaala na muhtasari wa Kiswahili.
Mfano wa majibu yao ni kama haya: (a) Mbinu anazotumia mwalimu
ili kutimiza suala zima la ufundishaji ni njia shirikishi na zisizokuwa
shirikishi wakati mbinu ni ustadi uteuzi wa njia sahihi anazoweza
kutumia wakati wa kufundisha .... (b) Mpangilio ulioandaliwa na
wizara ili kufundishia kiwango fulani cha elimu wakati muhtasari ni
kitabu cha marejeo cha kuonesha mbinu zilizoteuliwa hufundisha
somo hilo. Majibu ya mtahiniwa huyo yanaonesha wazi kuwa
hakuwa na maarifa na uelewa wa kutosha kuhusiana na mada hizi na
hivyo kushindwa kujibu swali hili kwa usahihi katika vipengele (a)
na (b) kama ilivyotakiwa. Kielelezo 4.2 ni sampuli ya majibu ya
mtahiniwa aliyeshindwa kujibu swali kama ilivyofafanuliwa hapo
juu.

Kielelezo 4.2

Kielelezo 4.2 kinaonesha majibu ya mtahiniwa aliyeshindwa
kutofautisha njia na mbinu za kufundishia pia mtaala na muhtasari
wa Kiswahili.



2.1.5 Swalila 5: Ufahamu (Kusoma kwa Sauti)
Swali lilitoka katika mada ya ufahamu na lilihusu kusoma kwa sauti.
Swali lilikuwa na alama 4 na lilimtaka mtahiniwa ataje mambo
manne ya kuzingatia wakati wa kusoma kwa sauti ambapo lilikuwa
linapima maarifa. Ufaulu wa watahiniwa katika swali hili ulikuwa ni
mzuri sana.

Swali hili lilijibiwa na asilimia 99.7 ya watahiniwa wote waliofanya
mtihani. Asilimia 75.7 walijibu swali hili vizuri na kupata alama kati
ya 2 hadi 4, ambapo asilimia 4.0 ya watahiniwa hao walipata alama
zote 4. Watahiniwa hao waliweza kutaja kwa usahihi mambo ya
kuzingatia wakati wa kusoma habari kwa sauti. Kielelezo 5.1 ni
mfano wa majibu sahihi ya mtahiniwa aliyejibu swali hili kulingana
na matakwa ya swali

Kielelezo 5.1

S W) Alca 2a uanc{@nu kwq mfaag Mde%a()
P R Y A ) (‘7)

[iv) Mabumsac de \uﬁha fascha.

< -
Kielelezo 5.1 kinaonesha sampuli ya jibu la mtahiniwa aliyeweza
kutaja mambo manne ya kuzingatia wakati wa kusoma kwa sauti

kuwa ni “alama za uandishi mfano nukta, kupanda na kushuka kwa
sauti, lafudhi ya msomaji na matumizi ya lugha fasaha.”

Hata hivyo, watahiniwa wachache (24.3%) walipata alama chini ya 2.
Baadhi ya watahiniwa hao asilimia (5.7%) walipata alama 0 kutokana
na kushindwa kabisa kujibu swali hili kama walivyotakiwa na hivyo
majibu yao yakawa kama haya; Mambo ya kuzingatia wakati wa
kusoma kwa sauti ni malengo ya kusoma habari husika, idadi ya
watu wanaotakiwa kusomewa kwa sauti, upeo wa akili ya watu
wanaosomewa habari na maudhui yanayoendana na umri. Majibu
haya ni tofauti kabisa na swali lilivyolenga na hivyo hayakukidhi
matakwa ya swali. Kielelezo 5.2 ni sampuli ya majibu ya mtahiniwa
yasiyokidhi mahitaji ya swali.

Kielelezo 5.2

Kielelezo 5.2 kinaonesha sampuli ya jibu la mtahiniwa
aliyeshindwa kujibu swali kwa kuandika mambo yasiyohusiana
kabisa na usomaji wa sauti kama swali lilivyotaka.

2.1.6 Swalila 6: Aina za Maneno (Nomino)
Swali lilitoka katika mada ya Sarufi ambalo lilikuwa linapima
maarifa na lilihusu aina za maneno (nomino zitokanazo na vitenzi).
Swali hili lilikuwa na alama 4 na lilimtaka mtahiniwa kuandika
nomino moja kwa kila moja ya maneno yaliyoorodheshwa katika
swali.

Swali hili lilijibiwa na asilimia 99.7 ya watahiniwa wote waliofanya
mtihani. Ufaulu wa watahiniwa katika swali hili ulikuwa ni wa
kuridhisha. Asilimia 54.8 walipata alama chini ya 2. Kati yao,
asilimia 46.0 walipata alama 0 kutokana na kushindwa kabisa
kubadili maneno waliyopewa na kuwa nomino. Majibu ya mtahiniwa
mmoja yalikuwa hivi; ‘Lia’ - ali badala ya mlio, mliaji, kilio. ‘Piga’ -
piga badala ya pigo, mpigaji, kipigo. ‘Choma’ — macho badala ya
mchomo, mchomayji, kichomi. ‘Kata’ — taka badala ya mkato, kato,
mkataji. Majibu ya mtahiniwa huyo yanaonesha dhahiri kuwa hana
maarifa kuhusu aina za maneno kwani aliyapindua maneno hayo
badala ya kuyabadili na kuwa nomino. Kielelezo 6.1 ni jibu la
mtahiniwa aliyeshindwa kabisa kujibu swali hili kutokana na
kutokuwa na uelewa wa kutosha kuhusu nomino zitokanazo na
vitenzi.



2.1.7

Kielelezo 6.1

Kielelezo 6.1 kinaonesha majibu ya mtahiniwa aliyeshindwa
kubadili vitenzi kuwa nomino.

Asilimia 45.2 ya watahiniwa waliojibu swali hili walipata alama 2
hadi 4. Miongoni mwao, asilimia 23.0 walipata alama zote 4 kwa
kuwa waliweza kubadili maneno yaliyokuwa vitenzi na kuyafanya
nomino kama kielelezo 6.2 kinavyodhihirisha hili.

Kielelezo 6.2
6. @ Wilio
’ (b) N ipiqo

@y Wi’lch% MeD
& Wikatio
Kielelezo 6.2 kinaonesha jibu la mtahiniwa aliyeelewa swali vizuri

na kutoa majibu sahihi kama ilivyotakiwa.

Swali la 7: Ufahamu (Uandishi wa Imla)

Swali lilitoka katika mada ya ufahamu na lilihusu ufundishaji wa
imla. Swali lilikuwa na alama 4 na lilikuwa linapima maarifa na
lilimtaka mtahiniwa aeleze kwa kifupi hatua nne za kufuta wakati wa
kufundisha imla. Ufaulu wa jumla wa watahiniwa katika swali hili
ulikuwa ni wa kuridhisha.

Swali hili lilijibiwa na asilimia 99.7 ya watahiniwa wote waliofanya
mtihani. Asilimia 54.0 ya watahiniwa hao walipata alama 0 hadi 2.
Kati yao, asilimia 32.7 walipata alama 0 kwani majibu yao
hayakuzingatia matakwa ya swali kutokana na kukosa maarifa

kuhusu ufundishaji wa imla. Kielelezo 7.1 ni sampuli ya jibu la
mtahiniwa aliyeshindwa kueleza kwa kifupi hatua za kufuata wakati
wa kufundisha imla.

Kielelezo 7.1

V) Kibdinisha pranent ubaeont

Kielelezo 7.1 kinaonesha jibu la mtahiniwa ambaye alishindwa
kubainisha mambo ya kuzingatia katika ufundishaji wa ufahamu
kama vile, “Kubainisha maneno ubaoni, wanafunzi kusoma na
kubainisha alama za uandishi” badala yake akaelezea hatua
nne za kufuata wakati wa kufundisha imla.

Hata hivyo, asilimia 46.0 ya watahiniwa waliojibu swali hili walipata
alama 2 hadi 4. Watahiniwa hao walieleza vizuri na kwa ufupi hatua
za kufuatwa katika uandishi wa imla kama vile uchaguzi wa kifungu

cha habari cha kusomwa na shughuli zote zinazotakiwa kufanywa na

walimu na wanafunzi. Kielelezo 7.2 ni sampuli ya majibu ya
mtahiniwa aliyeweza kueleza hatua za kufuata wakati wa kufundisha

imla.
Kielelezo 7.2

Kielelezo 7.2 kinaonesha jibu la mtahiniwa aliyejibu swali kwa
kuzingatia maelekezo ya swali yaliyotakiwa.

2.1.8 Swali la 8: Maandalizi ya Ufundishaji wa somo la Kiswahili
Swali lilitoka katika mada ya Maandalizi na Ufundishaji wa somo la
Kiswahili. Swali lilikuwa na alama 4 na lilikuwa linapima uchambuzi
na tathmini ambapo mtahiniwa alitakiwa kufafanua kwa kifupi tofauti
iliyopo kati ya shajara na andalio la somo.

Swali lilijibiwa na asilimia 99.7 ya watahiniwa wote waliofanya
mtihani. Swali hili ni miongoni mwa maswali yaliyojibiwa vizuri
ambapo asilimia 95.9 walipata alama 2 hadi 4. Miongoni mwa
watahiniwa hao, asilimia 33.1 walijibu vizuri na kupata alama zote 4
za swali hili. Majibu ya watahiniwa hao yalikidhi matakwa ya swali
kwa kufafanua tofauti iliyopo kati ya shajara na andalio la somo
kama; Andalio la somo ni mpango kazi unaoonesha mtiririko.... na
Shajara ni  daftari la  kumbukumbu linaloonesha mada
zilizofundishwa kwa somo fulani .... Sehemu hii ya jibu la mtahiniwa
inaonesha wazi kuwa mada ya Maandalizi na Ufundishaji wa somo la
Kiswahili ilieleweka vizuri kwa watahiniwa. Kielelezo 8.1 ni sampuli
ya jibu la mtahiniwa aliyejibu vizuri swali kwa kufafanua tofauti
iliyopo kati ya shajara na andalio la somo.

Kielelezo 8.1

Kielelezo 8.1 kinaonesha majibu ya mtahiniwa aliyeweza kufafanua

kwa kifupi tofauti iliyopo kati ya shajara na andalio la somo na
kupata alama zote.

Watahiniwa wachache sana asilimia 4.1 walipata alama chini ya 2.

Watahiniwa hao walitoa majibu yasiyokuwa sahihi kulingana na

matakwa ya swali. Mtahiniwa mmoja alifafanua tofauti iliyopo kati
12



2.1.9

ya shajara na andalio la somo kuwa; Shajara ya somo ni nukuu za
somo ambazo mwalimu kuziandika kutoka rejea mbalimbali. Majibu
ya watahiniwa kama haya yanadhihirisha wazi kuwa watahiniwa hao
hawajui kabisa maana na kazi ya shajara na hivyo majibu yao
kutokidhi matakwa ya swali. Kielelezo 8.2 ni sampuli ya majibu ya
mtahiniwa ambaye alijibu kinyume na matakwa ya swali.

Kielelezo 8.2

B S'ﬂc\m/a YR -Somo . nmkum  Za Semo  aumb

g M«»\/ovbww f/wz\aw,obka lovxiokc: ‘wlwc m.ec» wubrut‘
S I Y B S Y- Mlm VL\ Ziwoet
Ze kM/VVW}uﬂqoz( katka KAA{MJ}\;JhQ :
Kielelezo.8.2 klnaonesha sechemu ya majibu ya mtahiniwa

aliyeshindwa kufafanua tofauti iliyopo kati ya shajara na andalio la
somo kulingana na majibu sahihi ya swali.

Swali la 9: Zana za Kufundishia / Kujifunzia

Swali hili lilitoka katika mada ya zana za kufundishia na kujifunzia.
Swali lilikuwa na alama 4 na lilikuwa linapima maarifa ambapo
mtahiniwa alitakiwa kueleza kwa kifupi tofauti iliyopo baina ya zana
za kufundishia na za kujifunzia. Ufaulu wa jumla wa watahiniwa
katika swali hili ulikuwa ni wa wastani.

Swali hili lilijibiwa na asilimia 99.7 ya watahiniwa wote waliofanya
mtihani. Asilimia 58.7 ya watahiniwa hawa walipata alama 2 hadi 4.
Miongoni mwao, asilimia 6.1 walipata alama 3.5 hadi 4 kwani
waliweza kueleza kwa ufasaha tofauti iliyopo baina ya zana za
kufundishia na zana za kujifunzia. Kwa mfano, mtahiniwa mmoja
alimudu kuonesha tofauti ya msingi kati ya zana za kufundishia na
zana za kujifunzia kuwa; Zana za kufundishi hutumiwa na mwalimu
wakati zana za kujifunzia huwekwa darasani ili wanafunzi waweze
kuzing’amua na kujifunza jambo linalihusiana na zana hizo. Majibu
haya yanaonesha wazi kuwa mtahiniwa alikuwa na uelewa mkubwa
kuhusu zana za kufundishia na kujifunzia.

Aidha, asilimia 41.3 ya watahiniwa waliofanya mtihani huu
hawakuelewa vyema matakwa ya swali. Watahiniwa hawa walijikita
zaidi katika kueleza umuhimu wa matumizi ya zana kwa mwalimu na
mwanafunzi badala ya kuzitofautisha zana hizo kama swalli

lilivyotaka. Kwa mfano, mtahiniwa mmoja alizitofautisha zana hizi
kinyume na matakwa ya swali kwa kusema kuwa; Zana za
kufundishia huweza kutengenezwa na kuuzwa shuleni lakini zana za
kujifunzia ni zile zinazotengenezwa na wanafunzi wenyewe. Majibu ya
mtahiniwa huyo yanaonesha kuwa mtahiniwa hakuelewa vyema
matakwa ya swali. Hata hivyo, baadhi ya watahiniwa walitoa majibu
yasiyolingana na matakwa ya swali kutokana na kutokuwa na uhakika
na majibu yao, na kupata alama chache. Kielelezo 9.1 kinaonesha
sampuli ya jibu la mtahiniwa ambaye hakujibu swali kwa usahihi.

Kielelezo 9.1

Kielelezo 9.1 kinaonesha ]lbu la mtahiniwa aliyeshindwa kueleza
kwa kifupi tofauti iliyopo baina ya zana za kufundishia na za
kujifunzia.

2.1.10 Swali la 10: Sarufi
Swali lilitoka katika mada ya sarufi na lilihusu “Tungo” katika Lugha
ya Kiswahili. Swali lilikuwa na alama 4 na lilikuwa linapima maarifa,
ambapo watahiniwa walitakiwa kuainisha aina nne za tungo katika
lugha ya Kiswabhili. Ufaulu wa jumla wa watahiniwa katika swali hili
ulikuwa ni wa wastani.

14



Swali hili lilijibiwa na asilimia 99.7 ya watahiniwa wote waliofanya
mtihani. Asilimia 57.3 ya watahiniwa walijibu swali hili vizuri na
kupata alama 2 hadi 4. Kati yao, asilimia 40.4 walipata alama zote.
Watahiniwa hao walijibu swali hili kwa kuzingatia matakwa ya swali,
kwa kuwa walimudu kutaja aina za tungo kama ifuatavyo; “Kirai,
kishazi, neno na sentensi.” Kielelezo 10.1 ni sampuli ya jibu la
mtahiniwa lililokidhi haja ya swali kwa kutaja aina za tungo za
Kiswabhili kama swali lilivyotaka.

Kielelezo 10.1

Kielelezo 10.1 kinadhihirisha jibu la mtahiniwa aliyezingatia
matakwa ya swali kwa kutoa kwa usahihi aina za tungo za
Kiswahili.

Aidha, asilimia 42.7 ya watahiniwa walipata alama 0 hadi 5.5. Kati
yao asilimia 0.6 walipata alama 0 kwa kuwa majibu yao yalikuwa na
upungufu kutokana na kushindwa kuainisha tungo katika lugha ya
Kiswahili. Kwa mfano, mtahiniwa mmoja alianisha tungo hivi;
Tungo sahili, tungo mchanganyiko, tungo ambatano na tungo
shurutia. Majibu haya hayakukidhi matakwa ya swali kwa kuwa si
aina za tungo za Kiswahili. Kielelezo 10.2 ni sampuli ya majibu ya
mtahiniwa wa aina hiyo.

Kielelezo 10.2

Kielelezor 10.2 kinaonesha jibu la mtahiniwa aliyeshindwa kuainisha
aina nne za tungo katika lugha ya Kiswahili.

2.2 SEHEMUB
2.2.1 Swalila 11: Stadi za Lugha
Swali lilitoka katika mada ya stadi za lugha na lilimtaka mtahiniwa
kueleza aina ya mazoezi anayoweza kupewa mwanafunzi ili kukuza
stadi ya kuzungumza. Swali lilikuwa na alama 15 na lililenga kupima
maarifa na matumizi.

Swali hili lilijibiwa na asilimia 49.3 ya watahiniwa wote waliofanya
mtihani. Hata hivyo, swali hili lilijibiwa vizuri na watahiniwa
ambapo asilimia 67.0 walipata alama 6.0 hadi 14. Miongoni mwa
watahiniwa hao, asilimia 0.1 pekee ndio waliopata alama zote.
Watahiniwa hawa waliweza kueleza mazoezi ya kukuza stadi ya
kuzungumza kama haya; Utangulizi kuwa mzuri, masimulizi ya
matamko, kusimulia hadithi, kutoa ufafanuzi wa habari, mazoezi ya
kujieleza mbele ya wenzao na hitimisho la ushauri wake. Watahiniwa
waliojibu swali hili kwa namna hii walikuwa na uelewa mkubwa
kuhusu stadi za kuzungumza kwa mwanafunzi. Kielelezo 11.1 ni
sampuli ya jibu la mtahiniwa lililokidhi matakwa ya swali kwa
kuonesha mazoezi ya stadi ya kuzungumza.

Kielelezo 11.1

Kielelezo 11.1 kinaonesha jibu la mtahiniwa aliyezingatia matakwa
ya swali.

Asilimia 33.0 ya watahiniwa waliojibu swali hili walipata alama 0
hadi 5.5. Kati yao asilimia 8.8 walipata alama 0 hadi 1. Watahiniwa
hawa hawakuweza kueleza aina nne za mazoezi anayoweza kupewa
mwanafunzi ili kukuza stadi ya kuzungumza. Mtahiniwa mmoja
alijibu swali kinyume kwa kueleza hivi; Kufundisha kipindi kimoja,
kuweka maarifa darasani, kufundisha mwanafunzi kwa mwanafunzi,
kufundisha muda mrefu yaani BTP na kufundisha kiduchu. Maelezo

17



haya hayakidhi matakwa ya swali kabisa. Kielelezo 11.2 ni sampuli
ya majibu ya mtahiniwa ambaye hakukidhi matakwa ya swali.

Kielelezo 11.2

Kielelezo 11.2 kinaonesha jibu la mtahiniwa aliyeshindwa kueleza

mazoezi ya aina nne anayoweza kupewa mwanafunzi ili kukuza
stadi ya kuzungumza.

2.2.2 Swalila 12: Ufahamu (Kusoma Habari)
Swali lilitoka katika mada ya Ufahamu na lilihusu “Kusoma Habari”
ambapo watahiniwa walitakiwa kufafanua matendo manne
yanayodhihirisha ufahamu kwa mwanafunzi baada ya kusoma habari.
Swali lilikuwa na jumla ya alama 15 na lililenga kupima uchambuzi.

Swali lilijibiwa na asilimia 49.1 ya watahiniwa wote waliofanya
mtihani. Kati yao, asilimia 86.2 walipata alama 6 hadi 14 kutokana na
kumudu kufafanua matendo manne yanayodhihirisha ufahamu kwa
mwanafunzi baada ya kusoma habari kama vile; Utangulizi, matendo
na ujibuji wa maswali, maigizo, ufupisho wa habari, uchambuzi wa
habari na hitimisho kwa kutoa mapendekezo kuhusu matumizi ya
matendo ya kupima ufahamu. Kielelezo 12.1 ni sampuli ya
mtahiniwa aliyejibu swali vizuri kama alivyotakiwa.

Kielelezo 12.1 kinaonesha sehemu ya majibu mazuri ya mtahiniwa
aliyemudu kufafanua matendo manne yanayodhihirisha ufahamu kwa
mwanafunzi baada ya kusoma habari.

Watahiniwa wachache asilimia 13.8 walipata alama 0 hadi 5.5.
Watahiniwa hao walikuwa na upungufu katika kutoa majibu yao
kutokana na kupotosha kiini cha swali kwa kueleza vipengele vya
fasihi andishi kama vile maudhui, dhamira, ujumbe, falsafa na
migogoro. Majibu haya hayakuwa sahihi kwani mtahiniwa
alishindwa kufafanua matendo manne yanayodhihirisha ufahamu kwa
mwanafunzi baada ya kusoma habari kama vile kujibu maswali,
kueleza habari kwa maneno mengine, kufupisha habari na kuigiza
habari. Kielelezo 12.2 ni sehemu ya jibu la mtahiniwa ambaye
alipotosha kiini cha swali kwa kueleza vipengele vya fasihi.

Kielelezo12.2 kinadhihirisha jibu la mtahiniwa aliyeshindwa kujlbu
swali kwa kueleza vipengele vya fasihi badala ya kufafanua matendo
manne yanayodhihirisha ufahamu kwa mwanafunzi baada ya
kusoma habari.

2.2.3 Swalila 13: Utungaji:—Uandishi wa barua
Swali lilitoka katika mada ya Utungaji na lililenga kupima maarifa
katika uandishi wa barua. Swali lilikuwa na jumla ya alama 15 na
lilimtaka mtahiniwa kubainisha na kueleza tofauti zilizopo kati ya
barua ya kikazi na barua ya magazetini.

Swali lilijibiwa na asilimia 54.0 ya watahiniwa wote waliofanya
mtihani. Kati ya watahiniwa hao, asilimia 56.4 walipata alama 6 hadi
14 kwa kuweza kutofautisha barua za kikazi na barua za magazetini.
Baadhi ya majibu waliyoyatoa ni kama haya; barua ya kikazi huwa
na anuani mbili-mwandishi na mwandikiwa, kumbukumbu namba,
uhusiano wa mwandishi na mwandikiwa na cheo au kazi ya
mwandikiwa. Aidha, barua ya magazetini huwa na anuani moja,
haina kumbukumbu namba na huandikwa kwa mtindo wa matangazo.
Kielelezo 13.1 ni sampuli ya jibu la mtahiniwa lililokidhi haja ya
swali kwa kutoa tofauti za barua za kikazi na barua za magazetini.

Kielelezo 13.1 kinaonesha jibu la mtahiniwa aliyejibu swali vizuri
kwa kuweza kutofautisha barua za kikazi na barua za magazetini.

Aidha, asilimia 43.6 walipata alama O hadi 5.5. Watahiniwa hao
walijichanganya katika majibu yao, yaani badala ya kutofautisha
barua za kikazi na barua za magazetini wao walitofautisha barua ya
kikazi na barua ya kirafiki kinyume na matakwa ya swali. Kielelezo
13.2 ni mfano wa jibu la mtahiniwa ambaye amebainisha na kueleza
tofauti iliyopo kati ya barua ya kikazi na ya kirafiki.

Kielelezo 13.2

Kielelezo 13.2 kinaonesha sehemu ya jibu la mtahiniwa
aliyeshindwa kutofautisha barua za kikazi na barua za magazetini.

Swali la 14: Fasihi Simulizi (Vitendawili)
Swali hili lilitoka katika mada ya Fasihi Simulizi na lililenga kupima
maarifa na ufahamu. Swali hili lilikuwa na jumla ya alama 15 katika
vipengele viwili ambapo mtahiniwa alitakiwa; (a) Kueleza maana ya
vitendawili, na (b) Kueleza kwa mifano sababu sita za kufundisha
wanafunzi somo la vitendawili.

Swali hili lilijibiwa na asilimia 53.3 ya watahiniwa wote waliofanya
mtihani. Asilimia 98.2 ya watahiniwa hao walijibu swali vizuri na
kupata alama 6 hadi 15. Kati yao, asilimia 0.1 walipata alama zote
kwani waliweza kueleza maana ya vitendawili na kueleza kwa
mifano sababu ya kufundisha wanafunzi somo la vitendawili.
Kielelezo14.1 ni sampuli ya jibu la mtahiniwa aliyejibu vizuri swali
hili.

Kielelezo 14.1

Kielelezo 14.1 kinaonesha sehemu ya majibu ya mtahiniwa

aliyeweza kueleza maana ya vitendawili na kutoa sababu sita za
kufundisha wanafunzi somo la vitendawili.

Watahiniwa wachache, asilimia 1.8 walipata alama 0 hadi 5.5.
Watahiniwa hao walichanganya dhana ya vitendawili na methali kwa
mfano mtahiniwa mmoja alitoa majibu kama vile; Asiyefunza na
wazazi wake hufunzwa na ulimwengu, Ganda la muwa la jana
maskini kaona kipato, Mchumia juani hulia kivulini na Haraka

haraka haina Baraka. Majibu ya mtahiniwa huyo yalikuwa tofauti na
majibu yaliyotakiwa kwani hakuweza kueleza maana ya vitendawili.
Kielelezo 14.2 ni jibu la mtahiniwa aliyeshindwa kueleza maana ya
vitendawili, na sababu sita za kufundisha wanafunzi somo Ia
vitendawili.

Kielelezo 14.2

Kielelezo 14.2 kinaonesha jibu la mtahiniwa aliyeshindwa kujibu
swali kwa ufasaha, alitaja methali na kufafanua dhima zake kinyume
na mabhitaji ya swali.

23 SEHEMU C
2.3.1 Swalila 15 : Zana za Kufundishia
Swali lilihusu zana za kufundishi/kujifunzia na lililenga kupima
maarifa. Swali lilikuwa na alama 15 na liliwataka watahiniwa
kufafanua sifa tano za zana za kufundishia.

Swali hili lilijibiwa na watahiniwa wengi asilimia 93.2 kati ya
watahiniwa wote waliofanya mtihani. Idadi kubwa ya watahiniwa
asilimia 99.3 walijibu swali vizuri na kupata alama 6 hadi 15. Kati
yao, asilimia 1.6 walipata alama 14 na 15. Watahiniwa hawa
walizingatia haja ya swali na kuweza kufafanua sifa za zana za
kufundishia. Mtahiniwa mmoja alifafanua hivi; Ziwe zenye mvuto wa
kusisimua fikra, zisiwe hatarishi, muonekano mzuri kwa wanafunzi,

iendane na lengo na iendane na umri. Kielelezo 15.1 ni sampuli ya
jibu la mtahiniwa lililojibiwa vizuri kwa kuzingatia haja ya swali.

Kielelezo 15.1

Kielelezo 15.1 kinadhihirisha majibu ya mtahiniwa aliyeweza

kufafanua sifa za zana za kufundishia.

Watahiniwa wachache asilimia 0.7 walipata chini ya alama 6.
Watahiniwa hao waliandika namna ya kupata zana za kufundishia

kinyume na maelekezo ya swali ambapo

walitakiwa kufafanua sifa

tano za zana za kufundishia. Baadhi ya majibu yao ni kama haya;
Kufaragua zana, kuokota zana, kuchonga zana na kuazima zana.

Kielelezo 15.2 kinaonesha majibu ya mtahiniwa aliyeshindwa
kufafanua sifa tano za zana za kufundishia.

Kielelezo 15.2 7

Kielelezo 15.2 kinadhihirisha sehemu ya jibu la mtahiniwa
aliyeshindwa kujibu swali kwa kufafanua namna ya kupata zana
badala kufafanua sifa za zana za kufundishia kama ilivyotakiwa.

2.3.2 Swali la 16: Upimaji (Majaribio na Mitihani)
Swali lilitoka katika mada ya upimaji na lililenga kupima uchambuzi.
Swali hili lilikuwa na alama 15 na lilimtaka mtahiniwa kutoa mifano
kubainisha manufaa matano anayopata mwalimu kwa kutoa majaribio
na mitihani kwa mwanafunzi wake darasani.

Swali hili lilijibiwa na watahiniwa wachache, asilimia 16.8 tu ya
watahiniwa wote waliofanya mtihani. Aidha, ni miongoni mwa
maswali yaliyojibiwa vizuri sana kwani asilimia 99.8 ya watahiniwa
walipata alama 6 hadi 14.5. Watahiniwa hao waliweza kubainisha
kwa mifano manufaa matano anayoyapata mwalimu kwa kutoa
majaribio na mitihani kwa mwanafunzi wake darasani. Watahiniwa
hawa walitoa utangulizi mzuri na kubainisha manufaa kwa mfano;
Kubaini wanafunzi wenye akili ya juu kuliko wengine, kugundua njia
va mbinu za kufundishi, kutambua mapungufu ya ufundishaji,
Kielelezo 16.1 ni sampuli ya jibu la mtahiniwa aliyejibu swali vizuri
na kupata alama zote.

Kielelezo 16.1

/€. /M(ﬁé?_/y ~IhE o e el i I A
ﬂl[m 6707';/; m e - Z e e e -
fa // plla  evanafren2d FLL forda

Lr2d /@a,/m e paln o o i, g4l
/22 12l lo [Co o M%M(&L 2 ZQ,/%
rice Lrsoe g, Ll L Lo ﬂ/né——K/J“fc ﬁ{&fmt o
20 prdree faa A Zia o M%oy:&/)df
progall e JTesan [flloa /7”24//(7_2“#6 ra
Al D e ) JC v /7 k/dﬂézﬁtﬂz/z cofCe. *
/éu/ouﬂf lanatfes2) Zf‘é\ﬂtu
me{a/;,, maa_éAery, 70 =Ll ey a/rzﬂ—f(fbﬁﬂ
,mm =3 Mﬁaf@&o Aaszmdza
, /Q"—Wdzé LIt /—’Le 7. Zd_Arerige Lapegy it
- ./C'é'f/ﬁ%;'—fzo' /1/(74174744/7’2, /A,ré/uj.q W ,74
: ,/14“ = s /‘Cé&é/l—/{@ %;}{m, i
/dcﬁa.ﬂeéz¢d_ /L,/fﬁQ jz=3 WL%L;U/
= ﬂdlﬁéﬂd‘éiﬁ(_q /(Lc_ﬁiZJ_a_ MAZ/E-/@—Q
LR e yym Pl LY ﬁ(ﬂ?/ /a2 pli forr, g
/77Ajc'égm£ [fCiipnde Lea 22 tpere @54%?
e Y cnale S fea cze fru b d it /Cz—./‘e'
Pt pp /L/(‘MLQ?QL,7’Z4 walfilfel! i flofo—
l‘-//t.( Jﬂ’LZ,_L/&Qﬂ/' /2 /%/‘%@-4’1;67'0,

33

g




/@Za,m,,gua Ll Syt S

Wuﬂg/u%q ‘gLa,/Ce /é»ZL//@ 2 " L &
il aﬁmwﬁﬁ% o el ey
s B a0, Ly 7 5 rasih e
= ww%uﬂzf g2 fllwwa pia 2eor /@tm
2 447[&&/715—‘7 = mua_/ima /24(ztrc7 /77214/‘/

/éiLZZ"—/rVI/é'LCQ &d@/rlﬂﬁlﬂ?( L‘J*éfl/w,//Q—
malallze mbaldimbald f=ZifKa ZZ/zLJ@
Za— LL,A;Q./Lﬂ'Z,CLj/y /(é«}f /)17477_40' ﬂZCLZQ;ZLZo ;/4
ache e a//é/!l«

/ é ” /é e AL s A et et Zopa
2@@;@%712/@ fCaZifea ZZaAdes
o Sna Lo (etien oézM@///, re 07,4/u74u7 L%
/{QL@ frfe o ) e 2 /7LQ,Z5/<¢@ 7<=
rta fian) el pA B prev o Linn
e D Ay [l ey’ L /l/(:jz't;//L[ﬁ’)lh
pe. 2o Atfrerdliffoia Al Lengo
e frieSee S, L€ 2o /W7C%41LKJZJ\<Z.
/LZ&Z/;/) Q//Lééé//ge&’ i) alft-ééfv 2,
/Q ¢ ST e o et e foen) s flo otarif)
Lli Idbals) sradsds  tvfrge male-
2o me pmealiem <072 [fCrrseza  Alirm.
Pm ol L Sl fithe pefl g
(’,//ag» /C_x- o ﬁ_,ﬁ’.Q e - /24 ﬁé/-»ﬁ»o /?24/%{,,(,‘,

Klelelezo 16 1 kinaonesha jibu la mtahlmwa aliyeweza kubainisha
kwa mifano manufaa matano anayoyapata mwalimu kwa kutoa
majaribio na mitihani kwa mwanafunzi wake darasani.

Kwa ujumla swali hili lilijibiwa vizuri ambapo ni asilimia ndogo sana
asilimia 0.2 pekee ya watahiniwa walipata alama chini ya 6.
Watahiniwa hawa walishindwa kubainisha baadhi ya manufaa
anayoyapata mwalimu kwa kutoa majaribio na mitihani kwa
wanafunzi wake darasani. Kielelezo 16.2 ni sehemu ya jibu la
mtahiniwa aliyebainisha manufaa anayopata mwalimu kwa kutoa

majaribio na mitihani kwa wanafunzi wake darasani kinyume na
matakwa ya swali.

Kielelezo 16.2

Kielelezo 16.2 kinaonesha sehemu ya jibu la mtahiniwa
aliyeshindwa kubainisha manufaa anayopata mwalimu kwa kutoa
majaribio na mitihani kwa wanafunzi wake darasani.

2.3.3 Swalila 17: Mbinu za Kufundishia/Kujifunzia
Swali lilitoka katika mada ya mbinu za kufundishia na kujifunzia na
lililenga kupima maarifa na ujuzi. Swali hili lilikuwa na alama 15 na
lilimtaka mtahiniwa kueleza mbinu tano ambazo mwalimu anaweza
kutumia katika ufundishaji.

Swali hili lilijibiwa na asilimia 68.8 ya watahiniwa wote waliofanya
mtihani. Swali lilijibiwa vizuri sana na watahiniwa ambapo asilimia
99.9 walipata alama 6 hadi 14.5. Swali hili limefanywa vizuri zaidi
kwa kuwa ni kipengele muhimu katika mafunzo ya uvalimu na pia
hufundishwa katika mada zote za mbinu za ufundishaji katika
masomo yote, hivyo ni rahisi kwa mtahiniwa kuhawilisha maarifa.
Watahiniwa hao waliandika vizuri utangulizi na kueleza mbinu
mbalimbali kama vile, maswali na majibu, majadiliano ya vikundi,
mihadhara, kualika mgeni, ziara na kadhalika. Kielelezo 17.1
kinaonesha mfano wa mtahiniwa aliyejibu vizuri kwa kueleza mbinu
tano ambazo mwalimu anaweza kutumia katika ufundishaji.

Kielelezo 17.1

Kielelezo 17.1 klnadhlhlrlsha ]lbu la mtahlmwa ahyeweza kueleza
mbinu tano ambazo mwalimu anaweza kutumia katika ufundishaji.

Aidha, watahiniwa wachache, asilimia 0.1 pekee ndio walioshindwa
kukidhi matakwa ya swali kwa kutofahamu vizuri mbinu ya
ufundishaji. Baadhi ya watahiniwa hao walieleza misingi ya
ufundishaji kama vile; Mwalimu aanze na mada isiyoeleweka, mada
rahisi kwenda ngumu, mada ya kawaida kwenda isiyo ya kawaida,
kuanza na vitendo kwenda nadharia, Kuanza na anachojua kwenda
asichokijua mwanafunzi. Majibu haya hayakukidhi matakwa ya swali
kwani mtahiniwa alitakiwa kuelezea mbinu kama mhadhara,
majadiliano, kualika mgeni, chemsha bongo na igizo dhima.
Kielelezo 17.2 ni mfano wa majibu ya mmoja wa watahiniwa

aliyeshindwa kueleza mbinu tano ambazo mwalimu anaweza

kuzitumia katika ufundishaji.

Kielelezo 17.2

Kielelezo 17.2 kinaonesha majibu ya mtahiniwa aliyejibu swali kwa

kuelezea misingi ya ufundishaji badala ya mbinu za ufundishaji
kinyume na mahitaji halisi ya swali.

2.3.4 Swalila 18: Mbinu za Kufundishia
Swali lilitoka katika mada ya Mbinu za Kufundishia/Kujifunzia na
lililenga kupima uchambuzi na maarifa. Swali lilikuwa na jumla ya
alama 15 na liliwataka watahiniwa kueleza mapungufu matano ya
kutumia mbinu ya ziara katika kufundisha somo la Kiswabhili.

Swali hili lilijibiwa na watahiniwa wachache, asilimia 20.6 tu ya
watahiniwa wote waliofanya mtihani. Asilimia 99.4 ya watahiniwa
hawa walipata alama kati ya 6 hadi 14.5. Watahiniwa hao walikuwa
na utangulizi mzuri ulioendana na swali. Aidha, waliweza kueleza
mapungufu katika kutumia mbinu ya ziara na kutoa hitimisho
lililoendana na swali. Mapungufu yaliyoelezwa ni kama haya;
Kuhitaji muda mwingi, huhitaji maandalizi makubwa, ni gharama,
huvuruga ratiba ya shule, Kuna uwezekanao wa ajali na kadhalika.
Kielelezo 18.1 ni sampuli ya jibu la mtahiniwa iliyokidhi haja ya
swali.

Kielelezo 18.1

Kielelezo 18.1 kinathibitisha jibu la mtahiniwa aliyejibu swali
vizuri kwa kueleza mapungufu matano ya kutumia mbinu ya ziara
katika kufundisha somo la Kiswahili.

Watahiniwa wachache asilimia 0.6 pekee ndio walioshindwa kujibu
kwa usahihi swali hili. Watahiniwa hawa walipata alama chini ya

wastani wa ufaulu ambazo ni alama 0 hadi 5.5. Watahiniwa hawa
walishindwa kueleza mapungufu ya mbinu ya ziara na badala yake
mtahiniwa mmoja aliandika, Wanafunzi huchukia somo, kutofikia
malengo ya mtaala, kutoshiriki kwa wanafunzi na migogoro ndani ya
wanafunzi. Majibu haya hayakukidhi matakwa ya swali kwa kuwa
mtahiniwa hakuwa na uelewa kuhusu mbinu ya ziara. Kielelezo 18.2
ni sampuli ya majibu ya mmoja wa watahiniwa aliyejibu kinyume na

matakwa ya swali.

Kielelezo 18.2

Kielelezo 18.2 kinaonesha jibu la mtahiniwa aliyeshindwa kueleza

mapungufu matano ya kutumia mbinu ya ziara katika kufundisha
somo la Kiswahili.

3.0

HITIMISHO

Kwa ujumla kiwango cha ufaulu katika somo la Kiswahili kwa watahiniwa wa
Ualimu Ngazi ya Cheti kwa mwaka 2014 ni cha kuridhisha. Hata hivyo, uchambuzi
wa jumla unaonesha kwamba jitihada kubwa bado inahitajika ili watahiniwa wengi
waweze kufaulu somo hili hasa ikizingatiwa kuwa hii ni lugha ya taifa ambayo
hutumika pia katika kutolea Elimu ya Msingi nchini ambapo watahiniwa hawa
wanakusudiwa kuwa walimu katika shule hizo.

Watahiniwa walijibu mada mbalimbali ambapo ufaulu wao ulitofautiana kati ya
mada moja na nyingine. Watahiniwa walifaulu vizuri kwa baadhi ya mada na pia
kwa wastani katika mada nyingine. Ufaulu mzuri wa watahiniwa kupitia mada hizo
ni kama ifuatavyo:- Upimaji (99.8%), Mbinu za Kufundishia na Kujifunzia (96.5%),
Maandalizi ya kufundisha somo la Kiswahili (95.9%), Vifaa vya Mtaala wa Somo la
Kiswahili (88.1%), Zana za Kufundishia na Kujifunzia (79.0%), Ufahamu (69.3%)
na Utungaji (56.4%).Ufaulu wa wastani ulikuwa ni kwa mada za Stadi za Lugha
(53.4%) Fasihi Simulizi (51.8%) na Sarufi (51.2%).

Uchambuzi uliofanyika unaoenesha kuwa watahiniwa walijibu kwa wastani wa chini
maswali ya sehemu A na hasa katika mada ya Stadi za lugha, Fasihi Simulizi, Sarufi
kwa Ujumla na swali la Utunguji katika sehemu B, ambalo watahiniwa wengi
walilichagua. Aidha, maswali mengine katika sehemu B na C yaliyochaguliwa
yalifanywa kati ya wastani wa juu na vizuri kama ilivyoonesha katika tathmini ya
kila swali.

Ni matarajio ya Baraza la Mitihani kuwa taarifa hii itasaidia kuinua kiwango cha
ufaulu wa somo hili, kwa kuwa itakuwa changamoto kwa wakufunzi na wanachuo
katika kuboresha ufundishaji na ujifunzaji wa mada kwa umakini wa hali ya juu,
hasa ikizingatiwa kuwa lugha ya Kiswahili ni muhimu kwani ni sehemu kubwa ya
utamaduni wa taifa letu la Tanzania.

4.0

MAPENDEKEZO

Ili kuinua kiwango cha ufaulu katika somo la Kiswahili inapendekezwa:-

(a) Wakufunzi waweke mkazo katika ufundishaji wa mada za stadi za lugha, Fasihi
Simulizi, Sarufi na Utungaji ili watahiniwa waweze kufanya vizuri katika mada
hizi.

(b) Wanachuo wahamasishwe kujihusisha katika utunzi wa kazi za Fasihi simulizi,
Utungaji na Sarufi ili matokeo yao ya mitihani katika mada hizo yaweze kuwa
bora zaidi.

(c) Wanachuo wasisitizwe kusoma zaidi vitabu vya rejea ambavyo vitawaongezea
maarifa ili kuweza kujibu vyema mitihani yao.

Kiambatisho A

S/N

Mada

Namba

ya
Swali

UFAULU

Maoni

Asilimia ya
Watahiniwa
waliopata
wastani wa
alama 40 au

zaidi

Wastani

6 | Ufahamu 5 75.7 69.3 Wastani
7 46.0
12 86.2

7 | Sarufi 10 57.3 57.3 Wastani

8 | Utungaji 13 56.4 56.4 Wastani

9 | Stadi za Lugha 1 39.8 53.4 Unaridhisha
11 67.0

10 | Fasihi Simulizi 3 5.4 51.8 Unaridhisha
14 98.2

